
PARA SA MGA EMPLOYER

PHILHEALTH ONE-TIME WAIVER OF INTEREST

1 Ano ang nilalaman ng PhilHealth Circular na ito?

Ito ay isang programa na nagbibigay ng pagkakataon sa mga employer na bayaran
ang kanilang hindi na-remit na PhilHealth contributions, na may one-time waiver o
bawas sa interest.

2  Bakit inaalok ng PhilHealth ang waiver na ito?

Inaalok ito ng PhilHealth para matulungan ang mga employer sa kanilang
pinansyal na pangangailangan at makabayad ng PhilHealth contribution nang
hindi papatawan ng mabigat na interest.

3 Saan dapat magbayad at magsumite ng mga kinakailangang dokumento ang mga
employer na mag-aavail ng programang ito?

Maaaring bayaran ang premium contribution online sa pamamagitan ng EPRS
gamit ang SPA, samantalang ang bayad sa interest ay gagawin over-the-counter sa
alinmang PhilHealth Local Health Insurance Office (LHIO).

4  Sino ang puwedeng mag-avail ng programang ito?

Saklaw nito ang mga sumusunod:

e Lahat ng employer sa gobyerno at pribadong sektor na may hindi nabayarang
kontribusyon mula Hulyo 2013 hanggang Disyembre 2024.

e Mga employer na may nakabinbing request o apela para sa waiver
e Mga employer na may natitirang interest o surcharge

¢ Mga employer na kasalukuyang nasa installment arrangement

5  Ano ang effectivity ng programa?

Isang taon mula sa bisa ng Circular, na magsisimula labinlimang (15) araw matapos
mailathala ang Circular sa pahayagan, o hanggang sa December 31, 2026 o sa
anumang petsang itatakda ng PhilHealth.

Ang request ng employer ay dapat isumite sa loob ng isang (1) taon mula sa petsa ng
bisa ng PhilHealth Circular na ito, subalit sa anumang pagkakataon ay hindi dapat
lumampas sa ika-31 ng Disyembre 2026.

6  Paano makaka-avail ang mga employer?

Ang mga employer ay maaaring maka-avail sa pamamagitan ng mga sumusunod na
hakbang:

e Makipag-ugnayan sa nakatalagang PhilHealth Accounts Information
Management Specialists (PAIMS).

e Magsumite ng kinakailangang dokumento sa pinakamalapit na PhilHealth
Regional Office (PRO) o LHIO.

e Irehistro ang mga empleyado sa YAKAP at mag-avail ng First Patient
Encounter (FPE).

e Bayaran ang mga hindi na-remit na kontribusyon ayon sa itinakdang terms
ng pagbabayad.

7  Ano ang interest na ipapataw sa ilalim ng programang ito?

Ang interest na ipapataw ay nakadepende sa bilis ng pagbabayad ng employer:

e 2% interest — kung babayaran sa loob ng 7—12 buwan
1% interest — kung babayaran sa loob ng 2—6 buwan

Buong waiver ng interest — kung ang buong halaga ay babayaran sa loob ng 1
buwan

8  Pwede bang ma-refund ang nauna nang nabayarang interest o surcharge?

Hindi. Ang one-time na pag-waive ng interest ay ipatutupad lamang para sa lahat ng
hindi nabayarang kontribusyon simula nang maging epektibo ang programa. Dahil
dito, walang ibabalik na bayad para sa anumang interest at/o surcharge na na-settle
na kasama ng mga premium.

9  Ano ang mangyayari kapag hindi nakasunod ang employer sa itinakdang schedule
ng pagbabayad?

Ang anumang delay o hindi pagtupad sa itinakdang schedule ng pagbabayad ay
magreresulta sa pagpataw ng kasalukuyang interest rate ayon sa nakasaad sa umiiral
na mga Circular.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670 |
Globe: 0917 127 5987, 0917 110 9812
PhilHealth Website: www.philhealth.gov.ph

Ang FAQnaito ay batay sa PhilHealth Circular No. 2026-0001 tungkol sa Guidelines on Recovery
of Missed Employer Contributions Through a One-Time Waiver of Interest. Para sa latest
updates, bisitahin ang PhilHealth website o makipag-ugnayan sa pinakamalapit na PhilHealth
Regional Office o Local Health Insurance Office.

